
Rezime/Abstract

Predmet istraživanja ovog rada je zadovoljstvo životom koje se odnosi na globalnu evaluaciju vlastitog života i smatra se
kognitivnom komponentom subjektivne dobrobiti. Ovim istraživanjem željeli smo utvrditi odnos osobina ličnosti i
religioznosti sa zadovoljstvom životom s obzirom na neka važna sociodemografska obilježja, pomoću survey metode i
metode teorijske analize, te sljedećih mjernih instumenata: Skala zadovoljstva životom (MANSA), BFI inventar ličnosti,
Upitnik intrinzičke/ekstrinzičke religiozne orijentacije i Socio-demografski upitnik. Ispitivanje je provedeno na Filozofskom
fakultetu u Tuzli, a ispitanici su bili studenti različitih odsjeka Filozofskog fakulteta. Cilj ovog istraživanja bio je doprinijeti
razumijevanju zadovoljstva životom kroz usporedbu dva teoretska modela koji ga objašnjavaju: Model uticaja osobina
ličnosti na zadovoljstvo životom Coste i McCraea kao i Allportov koncept religioznosti, tzv. religiozne orijentacije. Rezultati
su pokazali da ekstraverzija, emocionalna stabilnost i savjesnost od osobina ličnosti prema modelu Velikih pet doprinose
većem životnom zadovoljstvu. Takođe, većem životnom zadovoljstvu doprinose i intrizična religiozna orijentacija, kao i
godina studija i materijalni status od sociodemografskih obilježja. Rezultat doprinosi razumijevanju koncepta zadovoljstva
životom i ima brojne implikacije za razne domene ljudskog života.

